
ТАҚРИЗ

ба фишурдаи диссертатсияи Мерганзода Манучеҳри Бекназар дар 

мавзуи «Поэтикаи осори ғиноии Адиб Собири Тирмизӣ» барои дарёфти 

дараҷаи илмии доктори фалсафа (РЫЭ) - доктор аз рӯйи ихтисоси 

6П020500 - Филология (6П020501 - Адабиёти тоҷик)

Таҳқиқу пажуҳиши таърихи адабиёти форсии тоҷикӣ, аз ҷумла 

масоили поэтикии шеъри классикӣ ва аносири зотии он барои 

муҳаққиқони адабиёти муосири тоҷик муҳиму аҳамиятнок арзёбӣ 

мегардад. Муҳимияти мавзуи мавриди назар дар он зоҳир мегардад, ки 

то имрӯз касе аз муҳаққиқон мавсъалаҳои поэтикӣ, мисли баҳру авзон, 

қофияву радиф, “Рисолаи аруз”, забону сабки баён, санъатҳои бадеӣ, 

мамдуҳон, сохту устухонбандӣ, ҳунару ибтикороти Адиб Собири 

Тирмизиро ба таври фарогиру ҷомеъ таҳқиқ накардааст.

Диссертатсияи Мерганзода Манучеҳри Бекназар ба пажуҳишу 

баррасии масъалаҳои поэтикии ашъори Адиб Собири Тирмизӣ бахшида 

шуда, диссертант ба ҳадаф ва вазифаҳои таҳқиқи мавзуъ ноил 

гардидааст.

Мувофиқи автореферат, диссертатсия аз муқаддима, се боб ва 

хулосаву феҳристи адабиёт иборат буда, ҳаҷми умумии он 184 саҳифаи 

чопи компютериро дар бар мегирад.

Диссертант дар муқаддима доир ба мубрамии мавзуи таҳқиқ, 

дараҷаи таҳқиқи мавзуъ, робитаи таҳқиқ бо барномаҳо ва мавзуъҳои 

илмӣ, мақсади таҳқиқ, вазифаҳои таҳқиқ, объект ва сарчашмаҳои таҳқиқ, 

предмети таҳқиқ, асосҳои назарии таҳқиқ, асосҳои методологии таҳқиқ, 

навгонии илмии таҳқиқ, нуктаҳои асосии ба ҳимоя пешниҳодшаванда, 

аҳаммияти назарӣ ва амалии таҳқиқ, мутобиқати мавзуи диссертатсия бо 

шиносномаи ихтисоси илмӣ, саҳми шахсии довталаби дараҷаи илмӣ дар 

таҳқиқ, тасвиби амалии натиҷаҳои таҳқиқ, нашри таълифоти илмӣ дар 

мавзуи диссертатсия, сохтор ва ҳаҷми диссертатсия маълумот додааст.

Диссертатсияи Мерганзода М.Б. аз се боб таркиб ёфта, масъалаҳои 

зайл: «Вазъияти сиёсиву иҷтимоӣ ва илмиву фарҳангии Хуросони нимаи 

дуюми асри XI ва нимаи аввали асри XII», «Таркиби жанрии девон, сохт 

ва хусусиятҳои қасидаҳои Адиб Собири Тирмизӣ» ва «Поэтикаи осори 

ғиноии Адиб Собири Тирмизӣ» таҳқиқу таҳлил шудаанд.

Навгониҳо ва бозёфтҳои илмии диссертант дар автореферати 

диссертатсия тавассути ҷадвалҳои ҷудогона (баҳру авзон) ва нақду 

муҳокимарониҳо ба мушоҳида мерасанд.

Диссертант баъзе масъалаҳои ашъори Адиб Собири Тирмизӣ, 

мисли баҳру авзон, қофияву радиф ва санъатҳои бадеиро дар муқоиса бо 

ашъори шоирони асрҳои XI ва XII таҳқиқу пажуҳиш намуда, ибтикороти 

ҳунарии шоирро мушаххас кардааст, ки аз диди интиқодии ӯ дарак 

медиҳад.

Натиҷагириҳо ва муҳокимаҳои диссертант дар 15 банд ба таври 

фарогир ҷамъбаст гардидаанд, ки бо далелҳо ва андешаҳои ҷолибу 

қобили таваҷҷуҳ хулоса шудаанд.

Дар баробари дастовардҳо ва муваффақиятҳои илмию пажӯҳишӣ 

дар автореферати диссертатсия баъзе камбудию нуқсонҳо низ ба назар 

мерасанд:

1. Дар муқаддимаи диссертатсия мубрамии мавзуи таҳқиқ ба таври 

умумӣ баён шудааст, ки он бояд мушаххастар ифода меёфт.

2. Дар сарчашмаҳои таҳқиқ қариб ягон нусхаи хаттии девони Адиб 

Собири Тирмизӣ зикр нашудааст. Диссертант танҳо ба нусхаҳои 

чопии девони шоир такя кардааст.

Камбудиҳои мазкур ҷузъию ислоҳшаванда буда, онҳо ба ҳеҷ ваҷҳ 

арзиши илмии автореферати диссертатсияро кам намекунанд.

Дар маҷмуъ, автореферати диссертатсияи Мерганзода Манучеҳри 

Бекназар дар мавзуи «Поэтикаи осори ғиноии Адиб Собири Тирмизӣ» 

таҳқиқи комили илмӣ маҳсуб ёфта, ба талаботи КОА-и назди Президенти

Ҷумҳурии Тоҷикистон ҷавобгӯ мебошад. Муаллифи диссертатсия 

сазовори дарёфти дараҷаи илмии доктори фалсафа (РИВ) - доктор аз 

рӯйи ихтисоси 6В020500 - Филология (6Б020501 - Адабиёти тоҷик) 

мебошад.

Номзади илмҳои филологӣ, дотсенти 

кафедраи забони тоҷикӣ ва ҳуҷҷатнигории 

Академияи идоракунии давлатии 

назди Президенти Ҷумҳурии Тоҷикистотг, / Шарипов

Шариф Раҳмонович

20.01.2023

Имзои Ш.Р.Шариповро тасдиқ мекунам:

Сардори раёсати кадрҳо, коргузорӣ ва корҳои 

махсуси Академияи идоракуь 

назди Президенти Ҷумҳурии Ҳамидов

Шоҳрух Бозорович

Нишонӣ: Ҷумҳурии Тоҷикистон, --- -------

шаҳри Душанбе, кӯчаи Саид Носир -33,

Тел.: (+992) 92 757 32 28; е-шай: 8888Йап1@таИ.ги

20.01.2023

